
ДЭРЭВГЭР ЖИРГЭРҮҮ (SAPOSHNIKOVIA DIVARICATA (TURCZ) 

SCHISCHK) УРГАМЛЫН ВИРҮСИЙН ЭСРЭГ ҮЙЛДЛИЙН СУДАЛГАА 

Ц.Гүндэгмаа1, Д.Эрдэнэчимэг1, Б.Болдбаатар1,  Г.Чойжамц2

1АШУҮИС, 1Мал Эмнэлгийн Хүрээлэн  

Товч утга: Манай орны Хэнтий, Хангай, Дорнод Монголын нутгаар  

ургадаг Дэрэвгэр жиргэрүү (Saposhnikovia divaricata) /Turcz/ Schischk) 

нь үйлдвэрлэлийн өндөр ач холбогдолтой, ховордож  буй ургамлаар 

бүртгэгдсэн эмийн ургамал юм. Иймд Монгол эх орныхоо байгалийн баялаг 

болон уламжлалт анагаах ухааны арвин баялаг сан хөмрөгт тулгуурлан 

эмийн ургамлын биологи, фармакологийн үйлдлийг тэдгээрт агуулагддаг 

гол ба дагалдах нэгдлүүдтэй холбон  судалж шинжилсний үндсэн дээр 

фармакологийн идэвхтэй, ургамлын гаралтай шинэ эмийн бэлдмэл буй 

болгох нь эмчилгээний төдийгүй эдийн засгийн ач холбогдолтой. Бидний 

сонгон судалж буй Дэрэвгэр жиргэрүү ургамлыг Дорно дахины анагаах 

ухаанд халуун бууруулах, өвчин намдаах, үрэвслийн эсрэг болон хавдрын 

эсрэг үйлдлийг нь өргөн ашиглаж байгаа үнэ цэнэтэй эмийн ургамал 

бөгөөд ургамлын химийн бүтэц болон фармакологийн үйлдлийг Монголд 

судалсан шинжлэх ухааны баримт нотолгоо бидний хайлтаар мэдээлэл эх 

сурвалжийн хүрээнд хомс байгаа нь уг ургамлын химийн бүтэц, геномын 

болон фармакологийн судалгааг хийх шаардлагатайг харуулж байна.

Зорилго, зорилт: Монгол оронд ургадаг Дэрэвгэр жиргэрүү (Saposhnicovia 

divaricata /Turcz/ Schischk) ургамлын вирүсийн эсрэг үйлдлийг тогтоох 

Хэрэглэгдэхүүн, арга зүй: Хүнд тархи нугасны үрэвсэл үүсгэдэг хачигт 

энцефалит өвчний хоруу чанар өндөртэй вирус, мөн үүсгэгчид мэдрэг 

ВНК-21 (Baby Hamster Kidney буюу үхэр зусагны бөөр) эсийн өсгөвөр 

ашигласан болно. Эсийн өсгөвөрийн Игла тэжээлт орчныг зохих орцын 

дагуу бэлтгэсний дараа эсийн өсгөвөрт нэмж инкубаторт 370С-д 3-4 

өдөр тавьж ургуулсан. Эсийн ургалтыг өдөр бүр гэрлийн микроскопоор 

шалгасан.

Үр дүн: ДЖ-ийн бэлдмэл in vitro нөхцөлд эсэд гэмтэл үүсгэхгүй байгаа нь  

бэлдмэлийн найрлагад вирүсийн эсрэг үйлчилгээ бүхий бодис агуулагдаж 

байгааг харуулж байна. 

Дүгнэлт: in vitro нөхцөлд вирүсийн эсрэг үйлдэл үзүүлж байв.  

Түлхүүр үг: 

Энцефалит үүсгэгч вирүс, 

ВНК-21 эсийн өсгөвөр, 

Дэрэвгэр жиргэрүү

Удиртгал: Манай орны Хэнтий, Хангай, Дорнод 

Монголын нутгаар  ургадаг Дэрэвгэр жиргэрүү 

(Saposhnikovia divaricata (Turcz) Schischk) нь 

үйлдвэрлэлийн өндөр ач холбогдолтой, ховордож  

буй ургамлаар бүртгэгдсэн эмийн ургамал юм. 

Иймд Монгол эх орныхоо байгалийн баялаг болон 

уламжлалт анагаах ухааны арвин баялаг сан хөмрөгт 

тулгуурлан эмийн ургамлын биологи, фармакологийн 

үйлдлийг тэдгээрт агуулагддаг гол ба дагалдах 

нэгдлүүдтэй холбон  судалж шинжилсний үндсэн дээр 

фармакологийн идэвхтэй, ургамлын гаралтай шинэ 

эмийн бэлдмэл буй болгох нь эмчилгээний төдийгүй 

эдийн засгийн ач холбогдолтой. Бидний сонгон судалж 

буй Дэрэвгэр жиргэрүү ургамлыг Дорно дахины 

анагаах ухаанд халуун бууруулах, өвчин намдаах, 

үрэвслийн эсрэг болон хавдрын эсрэг үйлдлийг нь 

өргөн ашиглаж байгаа үнэ цэнэтэй эмийн ургамал 

бөгөөд ургамлын химийн бүтэц болон фармакологийн 

үйлдлийг Монголд судалсан шинжлэх ухааны баримт 

нотолгоо бидний хайлтаар мэдээлэл эх сурвалжийн 

хүрээнд хомс байгаа нь уг ургамлын химийн бүтэц, 

геномын болон фармакологийн судалгааг хийх 

шаардлагатайг харуулж байна.

Зорилго, зорилт: Монгол оронд ургадаг Дэрэвгэр 

жиргэрүү (Saposhnicovia divaricata (Turcz) Schischk) 

ургамлын вирүсийн эсрэг үйлдлийг тогтоох

Судалгааны хэрэглэгдэхүүн, арга зүй: 

Судалгааны ажлыг Мал эмнэлгийн хүрээлэнгийн вирүс 

судлалын лабораторт ажиллах халдвар хамгаалал, 

аюулгүй ажиллагааны журмыг мөрдлөг болгон, био-

анагаахын ёс зүйн удирдамжийн дагуу ёс зүйн хэм 

хэмжээг баримтлан гүйцэтгэсэн болно.

Дэрэвгэр жиргэрүүгийн дээж бэлтгэл, бэлдмэл:  

Дэрэвгэр жиргэрүүгийн үндэснээс хуурайшуулж хатаах 

(лиофолизацийн) аргаар ханд бэлтгэж судалгааны 

объект болгон ашигласан. Дэрэвгэр жиргэрүүгийн 

бэлдмэлийн вирүсийн эсрэг идэвхийг in vitro нөхцөлд 

дараах арга зүйн дагуу тодорхойлов.

Вирүс, эсийн өсгөвөр: Хүнд тархи нугасны 

үрэвсэл үүсгэдэг хачигт энцефалит өвчний хоруу 

чанар өндөртэй вирус, мөн үүсгэгчид мэдрэг ВНК-

21 (Baby Hamster Kidney буюу үхэр зусагны бөөр) 

эсийн өсгөвөр ашигласан болно. Эсийн өсгөврийн 

Игла тэжээлт орчныг зохих орцын дагуу бэлтгэсний 

дараа эсийн өсгөвөрт нэмж инкубаторт 370С-д 3-4 

өдөр тавьж ургуулсан. Эсийн ургалтыг өдөр бүр 

гэрлийн микроскопоор шалгах бөгөөд эсийн ургалт эс 

өсгөврийн савны ханын 90%-г бүрхэж ургасны дараа 

эсийг трипсин, ЭДТА-гаар үйлчлүүлэн салган авч, 1500 

эрг/мин-аар тохируулан центрифугдэн эсийг суулгасны 

дараа эсийг шинэ тэжээлт орчноор цийдүүлэн авч 96 

үүр бүхий эсийн өсгөвөрийн хавтанд өсгөвөрлөсөн. 

Эмийн бэлдмэлийн тунг тохируулах: Эмийн бэлдмэлээс 

100мг тунг  ариун фосфатын буферт уусган 220нм-ийн 

хэмжээтэй шүүрээр шүүж бэлтгэсэн. Шүүж бэлтгэсний 

дараа дан цэврээр, үүний дараа ½-ийн зэрэгтээс 1/512 

хүртэл шингэлж бэлтгэсэн. 

Иммуногистохимийн арга: Эсийн гэмтлийг  

иммуногистохимийн аргаар шалгасан болно. 

Өсгөвөрлөсөн эсэд вирүс халдааж 3 хонуулсны дараа 

эмийн бэлдмэлийг нэмнэ. Дахин 3 хонуулсны дараа 

эсийг хүйтэн метанолоор 1 цаг бэхжүүлнэ. Дараа нь 

фосфатын буферээр 3 удаа угаагаад глициний 0.2М 

буферыг үүр бүрт 100мкл хэмжээгээр нэмээд 2 минут 

тасалгааны температурт байлгаад 0.2%-ийн тритон 

х-100-аар үйлчлүүлж 2 минут болгосны дараа 2%-ийн 

үхрийн ийлдэсний альбуминыг 200мкл хэмжээгээр 

үүр бүрт нэмээд тасалгааны температурт 15 минут 

тавина.  0.2%-ийн  үхрийн ийлдэсний альбумин, 0.1%-

ийн тритон х-100 бүхий буферт хачигт энцефалитад 

эерэг адууны ийлдэс 1:25 харьцаагаар шингэлж үүр 

бүрт  50 мкл хэмжээгээр нэмж тасалгааны температурт 

дахин 30 минут байлгаад Фосфатын буферээр 3 удаа 

угаасны дараа Protein-G коньюгатыг 1:1000 харьцаатай  

шингэлээд тасалгааны температурт 30 минут 

байлгана. Фосфатын буферээр 3 удаа угаасны дараа 

диаминобензидин (DAB) нэмж тасалгааны хэмд 30 

минут байлгана. Энэ урвалыг нэрмэл ус нэмж зогсоон 

гэрлийн микроскопоор эсийн ургалтыг шалгасан. 

Үр дүн:

      

Зураг 1. Дан цэвэр эсийн өсгөвөр (сөрөг хяналт)

Зураг 1-т Сөрөг хяналт буюу цэвэр эсийн өсгөвөрийн 

зурагт эс хоорондын холбоос, эсийн бүтэц хэвийн 

байгаа нь харагдаж байна.

Зураг 2. Вирүс дангаар халдаасан эсийн өсгөвөр  

(эерэг хяналт)  

Зураг 2-т Хачигт энцефалитийн 105.4 – таньц бүхий вирүс 

халдаасан эсийн өсгөвөрийн зурагт эсийн эмгэгшил 

үүссэн, эс хоорондын холбоос тасарч зааглагдсан, 

эсүүд тус тусдаа болж ховхорсон нь харагдаж байна.

                        

Зураг 3.  ДЖ-ийн бэлдмэл, ХЭ-ийн вирүсийг 

ижил тунгаар нэмсэн эсийн өсгөвөр

Зураг 3-т Дэрэвгэр жиргэрүүгийн бэлдмэлийг 

шингэлээгүй, ½ шингэрүүлэлтээр бэлтгэсэн бэлдмэл,  

хачигт энцефалитийн 105.4 – таньц бүхий вирүсийг 

ижил тунгаар хольж эсийн өсгөвөрт нэмэхэд эсийн 

эмгэгшил үүсээгүй, хэвийн байгаа нь вирүсийн эсрэг 

нөлөө үзүүлж байгааг харуулж байна.

Уг бэлдмэл in Vitro нөхцөлд эсэд гэмтэл үүсгэхгүй 

байгаа нь энэ бэлдмэлийн найрлагад вирусын эсрэг 

үйлчилгээ бүхий бодис агуулагдаж байгааг харуулж 

байна. 

Дүгнэлт: in vitro нөхцөлд вирүсийн эсрэг үйлдэл 

үзүүлж байв. 

Хэлцэмж: Хүний тархи нугасны үрэвсэл үүсгэдэг 

Хачигт энцефалит өвчний вирүс хоруу чанар өндөртэй 

бөгөөд судалгааны объект болгон ашиглах боломж 

байсан учир Дэрэвгэр жиргэрүүгийн вирүсийн 

эсрэг нөлөөг бид судаллаа. Иммуногистохимийн 

судалгаагаар Хачигт энцефалитийн 105.4 – таньц бүхий 

вирүс халдварлуулсан эсийн өсгөвөрт эсийн эмгэгшил 

үүссэн, эс хоорондын холбоос тасарч зааглагдсан, 

эсүүд тус тусдаа болж ховхорсон байв.

Хачигт энцефалитийн 105.4–таньц бүхий вирүсийг 

эсийн өсгөвөрт халдварлуулсаны дараах эхний 1, 2, 

3 дах хоногт Дэрэвгэр жиргэрүүг шингэрүүлээгүй, 

½ шингэрүүлэлтээр бэлтгэсэн бэлдмэлээр үйлчлэхэд 

эсийн эмгэгшил үүссэн, эс хоорондын холбоос тасарч 

зааглагдсан, эсүүд тус тусдаа болж ховхорсон зэрэг 

вирүсийн эсрэг нөлөөний, бидний судалж байгаа 

Дэрэвгэр жиргэрүүгийн бэлдмэл in vitro нөхцөлд 

вирүсийн эсрэг үйлдэл үзүүлж, харин эзэн эсэд 

гэмтэл үүсгэхгүй байгаа нь энэ бэлдмэлийн найрлагад 

вирүсийн эсрэг үйлчилгээ бүхий бодис агуулагдаж 

байгааг харуулахын зэрэгцээ хүний вирүсийн 

эсрэг эмийн эх сурвалж байх боломжтойг харуулж, 

полисахарид, хромон, флавонойд агуулсан ургамал 

вирүсийн эсрэг нөлөө үзүүлдэг5-15 тухай хэвлэлийн 

материалыг баталгаажуулах бас нэг баримт нь бидний 

судалгаа болж байна.

Канадын эрдэмтэн Shahriar Khadem, Robin J. 

Marles (2012) нар Хромон, флавоноид, алкалоид 

зэрэг биологийн идэвхт бодис нь хавдрын болон 

вирүсийн эсрэг, үрэвслийн эсрэг, дархлаа дарангуйлах, 

мэдрэлийн болон сэтгэцийн эмгэг, чихрийн шижин 

зэрэг өвчний үед эмчилгээний үр нөлөө үзүүлдэг 

болохыг тодорхойлсон байна. Эдгээр бодис нь циклин 

хамааралт киназа1,2-ыг дарангуйлах замаар нөлөөлдөг 

байна.13-15

Биофлавоноид нь ихэнх ургамалд агуулагддаг, фенолт 

нэгдэл юм. Флавоноид нь хүний эрүүл мэндэд ашигтай 

эмчилгээний үр нөлөөтэй төдийгүй вирүсийн эсрэг 

үйлдэл үзүүлдэг болохыг тогтоосон8-15 судалгааны 

дүнтэй бидний судалгааны үр дүн дүйж байна.

RESULT STUDY OF ANTI-VIRAL EFFECTS OF SAPOSHNIKOVIA 

DIVARICATA (TURCZ) SCHISCHK 

Gundegmaa TS1, Erdenechimeg D1, Boldbaatar B1, Choijamts G2

Mongolian National University of  Medical Science1,  Institute of Veterinari Medicine1

Background: Saposhnikovia divaricata was registered as a destroyed plant and it has high significance of productivity. 
Therefore on the base of natural resources and abundant fund of traditional medicine, it is important to study of 

biological and pharmacological action of medicinal plant. In connection with main and side compounds, which are 

contained in them and to produce new medicinal plant. It is important for treatment and economy. The plant which we 

are studying is a valuable plant its action is widely used in decreasing temperature, relieving pain, anti-inflammation 
and cancer. Its chemical structure and pharmacological action have not been studied in Mongolia. This became the 

basis of studying this plant.

Aim: To determine antiviral effects of the Saposhnikovia divaricata (Turcz) Schischk (SDS) in BHK-21 cell culture 

infected by the encephalitis virus.

Materials and Method: Sensitive to encephalitis virus cell line BHK-21 were contaminated with specimen from 

experimental animals infected with encephalitis viruses. The cell culture was incubated at 370 C during 3-4 days in 

EAGLE cell culture medium. Cytopathic effect (CPE) was evaluated under invert microscopy.

Result: The cell culture treated with Saposhnikovia divaricata has not demonstrated CPE. However, cells treated with 

SDS has shown a notable CPE.

Conclusion:  The SDS is antiviral effective in vitro.

Key words:  Encephalitis virus, ВНК-21 cell line, Saposhnikovia divaricata


